
					ఈ పుట ఆమోదించబడ్డది
1. ఆరోగ్యము - వైద్యము

శరీరము స్వస్థత కలిగి రోగములేవీ లేకుండా ఉండుటయే ఆరోగ్యము.
‘అరోగస్య భావః ఆరోగ్యమ్’ అని పద వ్యుత్పత్తి.

రోగాలు పలురకాలు. పుట్టుకతో శరీరనిర్మాణ లోపాల వలన వచ్చే రుగ్మతలు పుట్టువ్యాధులు (Congenital diseases). ఈ రుగ్మతలు అవయవ నిర్మాణ లోపాలు, అవయవ కార్యనిర్వహణ లోపాలు, జీవ రసాయనాల ఉత్పత్తి లోపాలు, లేక జీవప్రక్రియ లోపాలు వలన కలుగుతాయి.

కొన్ని వ్యాధులు జన్యు సంబంధమైనవి (Genetic disorders). జన్యు సంబంధ వ్యాధులు కొన్ని పుట్టుకతోనే  కనిపించినా, కొన్ని పుట్టుకతో పొడచూపక  ఆ  తరువాత ఎప్పుడో కనిపించవచ్చును.

గాయములు, ప్రమాదాలు, క్షతములు, అనారోగ్యమును కలిగించవచ్చును.

ఏకకణ సూక్ష్మాంగ జీవులు (Bacteria), శిలీంధ్రములు, (బూజుల జాతికి చెందిన జీవులు (Fungi), విషజీవాంశములు (Viruses) శరీరములో చొచ్చుకొని ఆక్రమణ  వ్యాధులను (Infections) కలిగించ వచ్చును.  పరాన్న భుక్తులు (Parasites) శరీరములో ప్రవేశించి స్థావరము ఏర్పఱుచుకొని (infestation) వ్యాధులను కలిగించ వచ్చు.

జీవవ్యాపార లోపాల వలన కొన్ని రుగ్మతలు కలుగుతాయి. మధుమేహ వ్యాధి (Diabetes), గళగ్రంథి స్రావకము (Thyroxine) తక్కువ లేక ఎక్కువ అగుట (Hypo or Hyperthyroidism) అడ్రినల్ హార్మోనులు ఎక్కువ లేక తక్కువ అగుట, క్రొవ్వు పదార్ధాలు ఎక్కువ అవుట ఇట్టి వ్యాధులకు ఉదాహరణలు.

కొత్త పెరుగుదలలు (Neoplasms) రుగ్మతలు కలిగించ వచ్చును. ఈ పెరుగుదలలు నిరపాయకరమై (benign) నెమ్మదిగా పెరిగి ఎట్టి హాని

		 ఈ పేజీలో చివరి మార్పు 13 మార్చి 2024న 06:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

